
Chusé Maria Cebrian Mufioz'

Resumen.— Lugars amugatos por o rio Xiloca, también clamato Zelfa dica os Giellos de
Monrial, seguntes son describitos en o dizionario “MADOZ".

Summary.— Description of the villages that are in the route of the Jiloca river up to “Giellos
de Monrial’, according to the MADOZ dictionary.

ALABA
(BULGO ALBA)

Lugar con conzello d'a probinzia, almenistrazion de reutos y diozesis de Teruel
(8 oras) partiu chudizial d’Albarrazin (6 oras) audenzia territorial y capitania cheneral
de Zaragoza (29 oras); AFINCATO: en a marguin cucha d'o rio Zelfa 4 o piet de 2
tozals en parache bien joriato; o suyo ORACHE ye frido, encara que sano; tién 120
CASAS de regular construzion distribuyitas en barias carreras amplas, pero de fegura
irregular; una escuela d'instruzién primaria & ra que bi acuden comunmén 37 escola-
nos; o mayestro espleita d'a dotazién afal de 1.300 rials bosatos por os fundos d'o
comun; un atra escuela de mozetas enfilata por una mayestra sin de tetulo, que
amuestra & ras 16 escolanas que i plegan a era, & leyer y escribir, amas d'as labors
propias d'o seso; una ilesia parroquial adedicata & o Trobo d'a Santa Cruz construyita
a fins d'o sieglo pasato, tién 8 altars prou graziosos, una guallarda tina baltimal de
pena de gaspe y una torre con un reloch: o curato se probeye por oposizién en
concurso cheneral; o fosal capable y bien joriato, se troba chunto & ra ilesia; difuera
d'o lugar como a 50 pasos, se i troba un antigo torrion, y & o suyo redol barios
paretons, os alazez d'atros, y un foso, indizias toz d'aber esistito en iste punto bella

*. Historiador.

1. Diccionario Geografico-Estadistico-Histérico de Espaia y sus posesiones de Ultramar. Por Pascual
Madoz. Madrid 1845-1850. Edizion Facsimil 1986. Editan: Ambito y D.G.A. PP. 208.

fortaleza de considerazion; atra racada tamién d'antigo fuerte, si bien de menos em-
portanzia, se troba a ra distanzia de 3/4 d'ora, y esparzitas en barias enfiladuras, 5
armitas, cuales tetulars son San Cristoforo, a Purisma Conzeuzion, San Onofre, a
Birchen d'ass Dolors y a Birchen de Mora. Confronta I'ALBALA por o N. con as de
Zingla y Billafranca, por o E. con as de Torremocha y Torre a Gayola, por o S. con
a de Santolaria, y por o Ueste con as de Almofalla y Perazense: a suya amplaria ye
de 2 oras en cuatrén alto u baxo: en iste redol se i troba I'albal d'a Pardina, (lugar
antigo que ha dispaixito) conoxito gliei con o nome de Gallel y propio d'a Comunida
d'Aldeyas de Teruel: en ista pardina yeran as saleras d'augua conoxitas con 0 mesmo
nome de Gallel, perteneziéns 4 ra esprisata Comunida, y que se mandoron trancar
pro desposizion d'or sifior rai don Carlos Ill. O TERREN ye plano & eszeuzién d'unas
300 fanegas de tierra: d'ista bi ha en cautibo 500 de bega, 80 de praus de regano,
1.200 de secano de labor, 350 de mon carrascal util solo que ta pasturas y combus-
tible, y 150 fanegas y yermas. Como se’n dizié o rio Zelfa trespasa I'albala de S. &
N. proporzionando-li o riego amenestable: bi ha sopre er, en o puesto clamato a
“fonseca”, 1 puen de pefa de construzién comun, por o cualo se comunica o camin
que dende Teruel s'enfila ta Guadalaxara, en atro pago clamato de Mora se i troba
un mananzial que produze cutianamén una tella d'augua, sin que s'aiga conoxito
puyada u baxada por agundans que bi aigan estato as plebidas, ni con as mayors
sequeras; PRODUZE: trigo, morcacho, ordio, zibada, trunfa, cafimo, legumbres, ga-
nato lanar, quebro, caballar y bellas capezas de bacin; INTERPRESAS: telars de
lienzo y panos ordinarios ta o consumo d'o pais; POBLAZION: 120 bizins, 482 ani-
mas; CAPETAL IMPOSABLE: 73.451 rials. De diferiens trazas amanixe escribito o
nome d'ista antiga ziuda; pero toz os errors que en er s’han ficato, deben correxi sen
por I'antiquisma edizion de Plinio, feita en Benezia en do, con toda esatitl, se leye
0 suyo patronimico “Alabanenses”. Yera ista una d'as estipendiarias mas considera-
bles d'a Espana Tarraconense, que aquer mesmo naturalista dizié, s'achuntaban a
joriar os suyos pleitos 4 0 combento de Cartaxena. Plotolomeo I'atribuye & os zeltibe-
ros situgando-la en o 12° de longaria y 40° 20’ de latitd.

En os aldeyanos, que en a Itazion de Wamba se donoron a o bispe Bigastrense,
amanixe con o nome “Baba”. Tamién de “Alaba civitas”, u Alba, s’ha acotraziato o
nome de Albazete; como se leye en un codize de Plotolomeo, que remane en l'archibo

d'a Santa llesia Seo de Toledo; cuan menos ista ye a reduzién, que se prisenta mas
prebable.

ALMOFALLA

Lugar con conzello d'a probinzia de Teruel, y almenistrazion de reutos de Teruel
(6 leguas), partiu chudizial d'Albarrazin (4 leguas), audenzia territoria, capitania che-
neral y diozesis de Zaragoza (21 leguas), AFINCATO en parache montuoso, anque
no de rallas puyatas, barallato méas particularmén por aireras d'o N. y S. que fan o
suyo ORACHE frido y prou sano, sin que por o cheneral se patien atras malotias que
bellas terzianas produzitas por a umeda que esbafa una lacuna que se i troba debaxo
d'o lugar. Ista ra constimezen 30 CASAS, distribuyitas en barias carreras, una prou
regular ta CASA LUGAR, y gayola que se i troba en a mesma: bi ha escuela de
primeras letras, & ra que i plegan 10 mozez; una ilesia anexa d'a parroquia de Pera-
zense, baxo I'adbocazién de Nuestra Sifiora d'o Rosario, serbita por un coachutor,

chunto 4 ra cuala ye o fosal. L'ALBALA confruenta por o N. con o de Perazense (3/4
de legua), por el E. con o de Pozonddn, por o Sur con o d'Alaba (lequa y meya) y
por o U. con o de Rodenas; drento d'o suyo redol se troban barias fuéns, de cualas
auguas se suerten os bizins, y una armita efilata a Maria Santisma d'a Rosa. O
TERREN ye montuoso y secatibo: a parti que se cautiba estara de unas 780 fanega-
das, d'as cualas 80 remanen cheneralmén sin cautibar; bi ha 270 de mon blango y
280 de carrascal, en o que tamién se crian malezas de artigas, allagas y atros arbus-
tos: d'iste mon se surten os bizins de lefia, ta os suyos fogars; pero no bale ta tiera
de construzién: dengun rio ni rigachuelo corre por er, pero si bi ha bellas fuéns, como
s’ha dito, y un mananzial clamato o cafio que sirbe ta abrebadero de bestias y gana-
tos, y ta dar empenta & ras ruatas d'un molin farinero d'una sola pefa, anque no
puede estar contino o suyo mobimiento, porque as auguas & que debe iste benefizio
no son guaire agundans; no bi ha tampoco no arbolaus d'atra mena, pero si buenas
yerbas ta pastura. Os CAMINS son locals y de ferradura; por o regular se troban en
buen estato, anque beltn bi ha prou malo. O CORREYO se'n reculle de Calamocha
por meyo d'una filluela que i plega a Billar d'o Salz, do ba a rechirarse os lunes y os
chuebes, y se'n leba os martes y os biernes. PRODUZE: trigo puro, morcacho, ordio,
zibada y lentellas, y cria ganato lanar, quebro y agundan cazera de perdiganas, lle-
bres, coniellos y bellos pardos y cuerzos. POBLAZION: 30 bizins: 190 animas. CON-
TREBUZION: 4.373 rials 7 mars.

AUGUATON

Lugar con conzello d'a probinzia, almenistrazién de reutos y diozesis de Teruel
(6 leguas) partiu chudizial d'Albarrazin (5 leguas) audenzia territorial y capitania che-
neral de Zaragoza (21 leguas): AFINCATO en parache montuoso sopre a ralla que
bi ha 4 ra dreita d'o rio Zelfa, bien joriato y sano & penar d'a frior de 'ORACHE; tién
53 CASAS; una escuela alazetal d'instruzion primaria baxo a enfiladura de mayestro
esaminato, dotato por os fundos d'o comun con 36 fanegas de morcacho, & ra que
concorren 37 escolanos; atra escuela de mozetas en a que s'amuestran a istas as
fainas propias d'o seso, y una parroquia quillata en I'afiada 1.777, cuala ilesia baxo
I'adbocazion de I'Aponderazion d'a Cruz, ye d'orixen misto con 9 altars, y una torre
con 0 suyo reloch.

Sirbe o culto un mosen propio: ro fosal ye a un costau d'a poblazién; drento d'ista
bi ha una agundan fuén de delicadas auguas, d'as que se surten os bizins y atras
por os redols, constrebuyendo todas & crexer I'albeo d'o chiquez rigachuelo que cruza
por as carreras d'o lugar: no muito lexos d'iste, bi ha una armita, an se benera ra
imaxen d'a Birchen baxo ro tetulo de Nuestra Sifiora d'o Castiello, por esta tradizion
aber-se trobado aquera en un castiello, caulos ronals se beyen a o piet de I'armita.
Todas as afadas en os diyas 13 y 14 de setiembre zelebra a suya fiesta una cofradia
composa d'os bizins d'os zinco lugars inmeyatos. Cofruenta 'ALBALA por o N. con
al d'Argent, por o E. con a de Camanyas, por o Sur con a de Torregayola, y por 0
Ueste con as de Bueia y Zingla; y s'estendilla ora y meya a o largo, y meya ora &
I'amplo. O TERREN, anque de buena calida ye tot secatibo; se cautiban 500 fanegas;
parti bale ta pastura d'os ganatos; PRODUZE: trigo, morcacho, ordio, zibada, ganado
lanar y quebro; POBLAZION: 53 bizins, 212 animas. CAPITAL IMPOSABLE: 34.562.

BILLAFRANCA

Lugar en conzello en a probinzia de Teruel (10 leguas), partiu chudizial d'Albarra-
zin (7 leguas), diozesis y audenzia territorial de Zaragoza (18 leguas) capitania chene-
ral d'’Aragén: AFINCATO: en una ampla planura en o costau d'a cucha d'o rio Xiloca
inmeyata & ra carretera de Teruel & Zaragoza, farchando un cuerpo de poblazién con
12 carreras y 2 plazas; una escuela d'instruzién primaria concurrida por 54 mozez;
ilesa parroquial (San Chuan Baltista), atendita por un mosen de concurso y probision
ordinario; una armita inmeyata a ra poblazién (Birchen d'o Cambo?) y un fosal difuera
d'o lugar inmeyato a ra ilesia. Confruenta I'’ALBALA por o N. con a de Monrial; E. con
Buena, S. Zingla y U. Giellos Negros; pasa por er y mui inmeyato & o lugar o rio
Xiloca con as cualas auguas se fertilizan unas 500 fanegas de tierra. O TERRITORIO
partezipa de mon y plano y tién de regano o lumero de fanegas debanditas; contiene
amas un mon carrascal, des goyarals y bels pra us naturals. CAMINS cruza aman d'o
lugar a carretera de Teruel y bi ha amas bels bizinals. O CORREYO se'n reculle de
Torremocha. PRODUZE: Xexa, trigo, orido, zibada, trunfas, bactn y quebro, y cazera
de perdiganas, coniellos y llebres. POBLAZION. 172 bizins, 690 animas. RIQUEZA
IMPONIBLE 141.461 rials. O PRESUPUESTO MONIZIPAL puya & 9.117 rials, y s'abon-
dan en parti con o producto de propios y o defizit por reparto bizinal.

BILLARCREMATO

Lugar con conzello en a probinzia y diozesis de Teruel (4 leguas), partiu chudizial
d'Albarrazin (4 leguas) audenzia territorial de Zaragoza (24 leguas) y capitania chene-
ral d'Aragén. AFINCATO, en una ampla planura a ra dreita d'o rio Xiloca, sopre a
carretera de Teruel & Zaragoza; 'ORACHE ye frido y soxeto a fiebres intermiténs. Tién
150 CASAS con a d'o conzello, troxatas en 12 carreras y 2 plazas; una escuela
d'instruzién primaria concurrita por 58 mozez; ilesia parroquial (Nuestra Sifiora de
I'Asunzién); 2 armitas 4 ra salida d'o lugar y un fosal chunto a una d'eras debotata
a San Roque. Confruenta I'ALBALA por o N. con a de Santolaria; E. Zeladas; S. Zelfa
y U. a mentata Santolaria; pasa por o lugar a zaica clamata d'o “Cando”, prozedén
d'o rio Zelfa, de cualas auguas beben os bizins y riega unas 4.000 fanegas de tierra.
Tién o TERREN as debanditas tierras de regano y 2.000 de secano en praus, y 4.000
yermas. CAMINS: a carretera ya debandita y atros bizinals. O CORREYO se'n reculle
d'as almenistrazions de Teruel y Torremocha. PRODUZE trigo, morcacho, xexa, trun-
fas, cafimo, y pasturas ta os ganatos bactn, lanar y quebro; bi ha cazera de perdiga-
nas y llebres. INDUSTRIA I'agricola y a elaborazién d'o cafimo ta alpargatas. PO-
BLAZION: 192 bizins, 767 animas. RIQUEZA IMPOSABLE: 173.960 rials. O PRESU-

PUESTO MONIZIPAL puya & 7.112 y se cubre en parti con o produto de propios y
o defizit por reparto bizinal.

2. En l'orixinal “Birchen d'o Carmen”.

BILLAR D'O SALZ

~ Lugar con conzello en a probinzia de Teruel (9 leguas) partiu chudizial d'Albarra-
zin (6 leguas), diozesis y audenzia territorial de Zaragoza (22 leguas) y capitania
cheneral d'Aragén. AFINCATO en terrén crebato y montuoso; 'ORACHE ye frido pero
muito sano. Tién 58 CASAS con a d'o conzello troxatas en zinco carreras y una plaza;
una escuela d'instruzién primaria concorrita por 26 mozez; ilesia parroquial (Asunzién
de Nuestra Sinora), serbita por un mosen de concurso y probisién ordinaria; dos
a}(mitas aman d'o lugar en o que bi ha una fuén de cualas auguas se surten os bizins;
tién en zagueras un fosal bien situgato. Confruenta I'ALBALA por o N. con a de
Giellos Negros; E. Billafranca; S. Perazense y U. Rodenas; bi ha en er una fuén
clamata Sta. Aguéda. O TERREN ye crebato, aspro, de secano y de mala calida, con
bellas tacas de carrascas y un goyaral de 4.000 fanegas de cabida. Os CAMINS son
locals; o CORREYO se'n reculle d'a carteria de Monrial. PRODUZE: morcacho, ordio,
zibada, trunfas, miel y pasturas; bi ha ganato lanar y quebro y cazera de perdiganas,
coniellos y llebres. POBLAZION: 69 bizins, 275 animas. RIQUEZA IMPOSABLE:
49.207 rialas. O PRESUPUESTO MONIZIPAL puya & 3.571 rials y se cubre en parti
con o produto de propios y o defizit por reparto bizinal. é

BUENA

Lugar con conzello d'a probinzia, almenistrazion de reutos y diozesis de Teruel
(6 leguas), partiu chudizial d'Albarrazin (5 leguas) audenzia territorial y capitania che-
neral de Zaragoza (21 leguas): AFINCATO en una talladura mui funda que farcha ra
ralla clamata d'o Palomar; barallan-le aireras d'o N. y S. y o suyo ORACHE ye frido;
en os meses d'ibierno no gozan guarie d'a bista d'o Sol, encara que a chiqueta
distanzia d'o lugar esfrutan d'as mas pintorescas y deliziosas bistas; as malotias que
mas comunmén se patian son as dolors de costau y redomaticas. Tién 65 CASAS
amas d'as de conzello y gayola; una escuela de primeras letras, dotata con 1.050 rials
Bn., a que i plegan 28 escolanos; y una ilesa parroquial (I'Asunzién de Nuestra Si-
fiora), serbita por un mosen y un sacristan, antigamén bi eba dos benefiziados mas;
o mosen ye de termino, y se probeye por I'ordinario concurso cheneral; o templo antis
yera mui chicot, fosco y de mala construzion, pero se torno a obrar en I'anada de
1.703, d'alcuerdo a o plano y baxo a enfiladura d'o arquiteuto Don Migal Tena; ye
d'orden compuesto, prou capaz, con 7 altars doraus y de buen gusto, y una guallarda
capiella debotata a Nuestro Sifior Chesucristo Cruzificato, & ra cuala tién espezial
debozién os bizins d'o lugar y os d'os lugars inmeyatos; ista capiella estié enriquexita
en l'afada 1.800 con una buenas jocalias por D. Chuan Baltista Pérez, caballero
canonche de Balenzia; drento d'a poblazion ye o fosal, que anque prou capaz, perchu-
dizia con os miasmas que broma, 4 ra salli publica; de deseyar difuera, por bien d'os
mesmos bizins, que cumplindo con o mandato segundiatas bezes so pre materia tan
alazetal, se construyise o fosal en puesto mas comodo y joriato, y sopre tot difuera
d'o lugar; amanato d'iste se i troba una armita debotata a San Bizén Martir, drento
d'a cuala esiste una pena, sopre a que se creye estid posato o santo cuan dende
Zaragoza esti6 conduzito ta Balenzia por mandato de Diziano; tamién se troban & 200
pasos d'o lugar sopre a tuca d'un cabezo, os escais d'un antigo castiello d'o que solo
remanen as parez d'un torrion: os bizins se sirben ta beber y demas emplegos domes-

ticos, s'as auguas d'una fuén que bi ha drento d'o lugar, asinas como tamién d'as
d'atras barias que rechitan en 'ALBALA. Ista confruenta N. Rubiels d'a Zerida; E.
Argent; S. Auguatén, y U. Zingla, Billafranca y Monrial d'o Cambo, estando a suya
amplana de 2 oras cuadratas. O TERREN partezipa de mon y plano, a suya calida
ye arenisca y buralenca; se cautiba con riego una terzera parti, atra terzera parti ye
de yermo ta pasturas, y 0 que remane ye mon carrascal que produze buena y agun-
dan lefia; anque no lo cruza dengun rio la trabesa un chiquet rigachuelo y bellas
barranqueras que se forman d'as fuéns qu 'emos dito, d'as cualas una particularmén
ye mui agundan. CAMINS son toz locals, 4 eszezién d'a carretera que dende Castiella
enfila ta Cantabiella y Morella esnabesando un estreito xerbigadero o cualo esti6
muito frecuentato mientres a zaguera guerra zebil. CORREYOS: se’n reculle de Billa-
franca por cartero, os miercols y sabados, en cualos diyas s’espedia. PRODUZE:
morcacho, ordio, trigo, zibada y bellas legumbres y yeros; cria ganato lanar, quebro,
bacin y de conchin; cazera de perdiganas coniellos y llebres. INDUSTRIA: bi ha 2
fornos de tellas. MIERCA: & esportazion de bels d'os suyos produtos e importazion
d'articlos que mancan. POBLAZION: 38 bizins, 152 animas.

OLARIA, (Sta.)

Lugar con conzello en a probinzia y diozesis de Teruel (5 leguas y meya), partiu
chudizial d'Albarrazin (3 leguas y meya) audenzia territorial y capitania cheneral d’Ara-
gén. AFINCATO en una ampla planura entre I'alto mon clamato Palomera albala de
Torremocha, y atro d'aquer lugar clamato Biso, con ORACHE mui escampato y buena
joriazion, estando as terzianas as malotias mas comuns. Pende de 232 CASAS prou
notables bellas, espezialmén d'os sifiors caballers de Fuéns, de simpla pero elegan
arquiteutura: a o costau d'a poblazién se dixan gtiellar os barrios Berde y Alto con
casas a dreita y cucha presientando un buen truco de bista; bi ha una escuela de
mozez concorrita por unos 50 & 60, adotatoro suyo mayestro d'os fundos d’o comin
con 1.200 rials y 60 fanegas de morcacho, y atra de mozetas & ra que i plegan de
30 a 40, pensionata ra mayestra con 380 rials y 3 fanegas d'aquera espezie: o con-
zello tién casa de por si esiste un local destinato ta gayola. A ilesia parroquial afincata
ara parti. E. d'o lugar, ye prou capable y de regular construzién y arquiteutura, cualas
zercunstanzias son debitas 4 o zelo con que un mosen promobié a obra, en a que
secundoron as suyas esmaxinadas toz os bizins; I'adbocazién d'iste templo ye Sta.
Olaria y antigamén Sta. Maria; tién tamién dos armitas, una difuera d'o lugar (Nuestra
Sifora d'o Molin) amanata & ra carretera de Zaragoza y Balenzia, en cuala enfiladura
bi ha una guallarda albarela y I'atra (San Antonio de Padua) inmeyata & ra parroquia
como unos 100 pasos. Confruenta I'ALBALA & o N. con Pozondén d'Albarrazin (2
leguas y meya); E. Alaba (1 legua); S. Billarcremato y Zelfa (2 leguas) y U. Camanyas
(3 leguas) tién una masada y una pardina abendo una benta en o camin de Zaragoza
y Balenzia y un mon poblato d'arbols y mata baxa clamato Biso. O TERREN ye de
mu buena calida en a suya mayor parti, fertilizando bels piazos y empente & un molin
farinero as auguas d'o Xiloca que naxe en a fuén de Zelfa pago de Canyzar; leba o
suyo curso enta Monrial d'o Cambo, partiu de Calamocha en do tién dos puens de
poqueta considerazion, bafiando os lugars de Billarcremado, Torremocha, Torrea-
gayola, Billafranca y atros sin cambeyar de nome. Os CAMINS enfilan ta Zelfa, Almo-
falla, y atros puntos inmeyatos, trobando-se-ne en regular estato. A CORRESPON-

DENZIA se'n reculle, por un balijero d'Albarrazin, d'a estafeta de Torremocha plegando-
ie os lunes, chuebes y sabados, surtindo os martes, biernes y domingos. INDUS-
TRIAS: as agricolas, un molin farinero y as artes mecanicas més indispensables.
PRODUZE: trigo puro y chamorro, ordio, morcacho, zibada, bel cafiimo, trunfas y
chodigas, estando a mayor cosecha a d'o morcacho; cria-se ganato lanar, cazera de
llebres, coniellos y perdiganas y bels barbols en o rio. POBLAZION: 282 bizins, 1.127
animas. CAPITAL IMPOSABLE: 219.054.0 secretaire d'o conzello, esfruta d'o chornal
de 2.000 rials que tanto istos como o PRESUPUESTO MONIZIPAL se cubren con o
producto d'un molin farinero pertocan a propios, y o defizit por reparto bizinal. Iste
lugar li se clamo en atra epoca lugar d'as Tres Torres y se composaba de bellas casas
fuertes; cuan s’escomenzipio a poblar, os suyos fundadors acordoron por unanimida
clamar-li Sta. Olaria, en razén en qu'en aquers tiempos se beneraba en una d'as
casas una imaxen d'iste nome.

PERAZENSE

Lugar con conzello en a probinzia de Teruel (9 leguas), partiu chudizial d'Albarra-
zin (5 leguas) y capitania cheneral d'Aragén: AFINCATO: en a estribera d'un cabezo
en terrén crebato, secatibo y de mala calida: 'ORACHE ye frido, encara que muito
sano, y as aireras mas comuns plegan d'o N. Se composa de 35 CASAS que farchan
4 carreras y una plaza; tién una ilesa parroquial debotata a I'apostol San Pietro; 2
armitas debotatas a San Chines y Nuestra Sifiora d'a Billeta, y un fosal que en cosa
perchudizia & ra sald. Confruenta I'ALBALA por o N. con Billar d'o Salz; por o E. con
Alaba; S. Almofalla, y U. Rodenas; bi ha en era una castiello esboldregato, que en
a pasata guerra zebil estié fortificato y guarnito por un distacamento de francos. O
TERREN ye mui crebato secatibo y de mala calid; tién barios piazos de mon cubrito
de carrascas enebros y chaparros. Os CAMINS enfilan ta os lugars inmeyatos, y
s'alcuentran en regular estato. O CORREYO se'n reculle d'a carteria de Monrial por
meyo de piatén. PRODUZE. Morcacho, zibada, miel, zera y pasturas ta os ganatos,
que os bi ha lanar y quebro. POBLAZION: 50 bizins, 200 animas. RIQUEZA IMPOSA-
BLE: 35.440 rials. O PRESUPUESTO MONIZIPAL puya & 2.001 rials, y se cubre con
os productos d'os biens de propios y o remate por riparto bizinal.

TORREAGAYOLA

Lugar con conzello en a probinzia y diozesis de Teruel (6 leguas), partiu chudizial
d'Albarrazin (5 leguas) audenzia territorial de Zaragoza (20 leguas) y capitania chene-
ral d’Aragén: AFINCATO: en una ampla planura & ra dreita d'o rio Zelfa u Xiloca, sopre
a carretera que mena de Teruel & Zaragoza; 'ORACHE ye frido, y as malotias mas
comuns fiebres intermiténs. Se composa de 80 CASAS; una escuela d'instruzion
primaria concurrita por 30 mozez; ilesia parroquial (Nuestra Sifiora d'os Anchels) ser-
bita por un mosen dentrada y probision ordinaria y un fosal que en cosa perchudizia
& ra salli publica. L'’ALBALA confruenta por o N. con a de Zingla; por o E. Aguatén;
S. Torremocha, y U. Alaba; pasa por a cucha d'o lugar o rio Zelfa, que dimpues prene
o nome de Xiloca. O TERREN ye plano y de buena calidd, regandose un gran parti
d’er, con bals naturals de buenas pasturas. CAMINS: a rullata de Teruel & Zaragoza
y bels bezinals. O CORREYO se'n reculle d'a estafeta de Torremocha. PRODUZE.

Morcacho, ordio, zibada, trunfas, cafimo y legumbres; bi ha ganato lanar, bacin,

quebro y caballar. POBLAZION: 113 bizins, 453 animas. RIQUEZA IMPOSABLE:
109.935 rials.

TORREMOCHA

Lugar con conzello y estafeta de correyos en a probinzia y diozesis de Teruel (5
leguas), partiu chudizial d'Albarrazin (5 leguas) audenzia territorial de Zaragoza (21
leguas) y capitania cheneral d'Aragén: AFINCATO: en una ampla planura 4 ra dreita
d'o rio Zelfa u Xiloca, sopre a carretera de Teruel & Zaragoza; 'ORACHE ye frido, y
as malotias mas comuns fiebres intermiténs. Se composa de 45 CASAS; una escuela
de mozez concurrita por unos 24; ilesia parroquial San Cristoforo serbita por un mosen
de segunda puyada, y un fosal drento d'o lugar contino & ra ilesa. Confruenta L’AL-
BALA por o N. con a de Torre a Gayola; por o E. Camanas; S. Santolaria, y U. Alaba;
pasa por er o rio debandito, con as caulas auguas se riegan barias fiziendas. O
TERREN ye plano y de buena calida y muito de regano con dos goyarals d'os cuals
uno ye de regano. CAMINS: a rullada ya debandita y barios bezinals. Pleya o CO-
RREYO 4 ista estafeta, d'a cuala s'esparde a correspondenzia ta lugars diferiéns.
PRODUZE. Morcacho, ordio, zibada, trunfas, legumbres y pasturas; bi ha crieta de
ganato lanar, bactn y quebro, cazera de perdiganas y llebres y pesca de truitas.
POBLAZION: 61 bizins, 245 animas. RIQUEZA IMPOSABLE: 40.002 rials.

ZELFA

Bulgarmén conoxita por ZELDA: billa con conzello en a probinzia y diozesis de
Teruel (3 leguas) partiu chudizial y almenistrazion de reutos d'Albarrazin; ye barallata
prinzipalmén por aireras d'o N. S. y U. y esfruta ORACHE tobo, y anque sano, con
delera @ malotias lauternosas y fiebres intermiténs. Tién 318 CASAS, enclusa a d'o
lugar, a cuala ye mui ampla, distribuyitas en una plaza y barias carreras irregulars;
una escuela d'instruzién primaria concurrita por 140 escolanos y dotata con 3.200
rials, y dos de mozetas sin de dotazion dixa, asistitas por 100 escolanas; una ilesia
parroquial (Nuestra Sifiora de I'Asunzién) serbita por un capetulo de 12 eclesiasticos
tetulados razionaires y presiditos por un mosen clamato bicario razionaire, cualas
badéns se probeyen por tria d'o conzello y capetulo ecl. dentre os fillos d'a billa.
Drento d'a billa bi ha una capiella publica debotata a San Pietro, y dos particulars. O
fosal fe afincato en parache joriato. Se troban difuera d'a billa pero amanatas 6 armi-
tas; & ra dentrada d'a billa por a parti S., a clamata San Antonio, y & 1/8 por o U. en
un tozalico, San Cristoforo, amanata & ra poblazién por o mesmo costau Nuestra
Sifiora de Loreto; y a 200 pasos d'era Sta Luzia; 4 ra salida d'a billa por o N. San
Pietro d'Arbuies y por a mesma parti & un tiro de fusil a clamata San Bastian. S'alzan
unos escais de fortificazions moriscas que pendeban en un castiello y murallas que
redoliaban a billa. A 28 baras d'a poblazion tién orixen una fuén agundantisma clamata
Zelfa en do prene o rio ro mesmo nome. (B.) Confruenta I'ALBALA N. Sta. Olaria (1/2
legua); E. Zeladas (o mesmo); S. Caudet (o mesmo) y U. Albarrazin. Se i troban en
I'albala, sopre o camin de Sta. Olaria. 8 casas de cambo que farchan un barrio. O
TERREN ye parti plano, d'ortal, mui fertil, y parti secatibo, a saper: 13.000 fanegas
de regano; d'istas 8.900 de labor y as que remanen, 4.500 praus naturals, y a parti

secan 16.000 fanegas cautibatas, y as que remanen, mons yermos miaja poblatos,
anque de buenas pasturas; se riega as debanditos ortals por as auguas de dito rio
Zelfa. CAMINS: pasa por a billa ra carretera que enfila ta ra corte, por Pozondon
chunto & os muros, a que enfila de Zaragoza ta Balenzia, y os atros son locals. O
CORREYO se'n reculle por cartero de Billarcremato. PRODUZE: trigo, morcacho,
ordio, zibada, cafiimo, ortalizas y bella fruita; se cria ganato mular, bacin y lanar,
cazera de perdiganas, llebres y coniellos; pesca de truitas, barbols, enguilas, lampreas
y samarugos de muito buen taste. INDUSTRIAS: 3 molins fariners, uno de dos moli-
nadas empentato por as auguas d'o Guadalabiar, y atros dos por as d'o rio Zelfa: 8
botigas, 9 tabiernas, 2 posadas, 4 bentas, una fabrica de tinta, facultatibos, 3 dotores
y lizenziaus, 3 medicos-zirujanos, un boticario y 2 escribiéns. COMERZIO: esportazién
de zereals y cafiimo, e importazién d'atros articlos. POBLAZION: 255 bizins, 1.275
animas. PRESUPUESTO MONIZIPAL: puya a 22.000 rials y se cubre parti con o
Sgoducto d(le propios, y 0 que remane por reparto bizinal. RIQUEZA IMPOSABLE:
2.983 rials.

ZINGLA

Lugar con conzello en a probinzia y diozesis de Teruel (7 leguas), partiu chudizial
d'Albarrazin (6 leguas) audenzia territorial de Zaragoza (20 leguas) y capitania chene-
ral d'Aragén: AFINCATO: en o méas puyau d'una zingla en fegura d'antiteyatro, en a
carretera que ha de Teruel ba ta Zaragoza; 'ORACHE ye muito frido, encara que
sano: Se constimeze 45 CASAS de meyana construzion; una escuela d'instruzion
primaria concurrita por 24 mozez; una zistierna labrata en pefia, d'a cuala s'estraye
I'augua amenestable ta o consumo; ilesia parroquial (0 Santo Anchel Custodio) serbita
por un mosen de concurso y probision ordinario, y un fosal chunto a ra ilesia que en
cosa perchidizia 4 ra salt publica. L'ALBALA por o N. con Billafranca; por o E. Buena;
S. Torre a Gayola, y U. Alaba; bi ha en era, y no muito lexos d'o lugar, 2 armitas
debotada & San Roque y San Agostin. O TERREN cuasi tot ye plano y anque de
secano ye de buena calid4, abendo en er como unas 700 fanegas de mon pleno de
chaparros, tién tamién un goyaral nombrato & Canyada de 500 fanegas de grandaria.
Os CAMINS: amas d'o que enfila de Teruel enta Zaragoza, bi ha atros que comunican
con os lugars mas amanatos. O CORREYO se'n reculle de Torremocha tres begatas
en a semana. PRODUZE: Morcacho, ordio, zibada, trunfas, miel y pasturas; bi ha
ganato lanar y quebro, y cazera de perdiganas, llebres y coniellos. POBLAZION: 62
bizins, 250 animas. RIQUEZA IMPOSABLE: 30.338 rials.

